
GEOGRAFIYA TAʼLIMIDA 
YANGI PEDAGOGIK 

TEXNOLOGIYALARNI 
ISHLAB CHIQISH VA 

QOʻLLASH METODIKASINI 
TAKOMILLASHTIRISH

Xodjaniyazova Shoxsanam Ergash qizi
Buxoro davlat pedagogika instituti

Geografiya va iqtisodiy bilim asoslari yoʻnalishi
3-kurs talabasi

ORCID: 0000-0003-2439-1483
Annotatsiya: Geografiya taʼlimi zamonaviy taʼlim jarayonining muhim qismlaridan biri bo‘lib, unda o‘quvchilarga nafaqat 
Yer yuzasining tabiiy va ijtimoiy-geografik xususiyatlari o‘rgatiladi, balki ularning atrof-muhitga bo‘lgan munosabatini 
shakl lantirish ham alohida ahamiyat kasb etadi. Bugungi kunda taʼlim sohasida yuz berayotgan o‘zgarishlar yangi peda-
gogik texnologiyalarni joriy etishni taqozo etmoqda. Ayniqsa, geografiya fanida o‘quvchilarning fanga qiziqishini oshirish, 
bilimlarni chuqurlashtirish va amaliy ko‘nikmalarini rivojlantirishda innovatsion yondashuvlar muhim o‘rin tutadi. Shu bois, 
geografiya taʼlimida yangi pedagogik texnologiyalarni ishlab chiqish va ularni samarali qo‘llash metodikasini takomillash-
tirish dolzarb vazifalardan hisoblanadi. Ushbu jarayon taʼlim sifatini oshirish, o‘quvchilarning mustaqil fikrlash qobiliyatini 
rivojlantirish hamda taʼlimni zamonaviy talablar asosida tashkil etishga xizmat qiladi.

Kalit so‘zlar: geografiya taʼlimi, pedagogik texnologiyalar, innovatsion yondashuv, interaktiv metodlar, AKT, metodika, 
taʼlim sifati, o‘quv jarayoni, amaliy ko‘nikmalar, o‘quvchilar faolligi.
Abstract: Geography education is an essential part of the modern educational process. It involves teaching students 
not only the natural and socio-geographical features of the Earth’s surface but also fostering their attitude toward the 
environment. The current changes in the field of education necessitate the implementation of new pedagogical technol-
ogies. In geography specifically, innovative approaches play a vital role in increasing students’ engagement, deepening 
their knowledge, and developing practical skills. Therefore, designing new pedagogical technologies and enhancing the 
methodology for their effective application in geography education is a critical task. This process contributes to improving 
the quality of education, developing students’ independent thinking abilities, and aligning teaching practices with modern 
educational standards.

Key words: geography education, pedagogical technologies, innovative approach, interactive methods, ICT, method-
ology, quality of education, educational process, practical skills, student engagement.
Аннотация: Географическое образование является важной частью современного образовательного процесса, 
в рамках которого учащиеся изучают не только природные и социально-географические особенности земной 
поверхности, но и формируют отношение к окружающей среде. Современные изменения в сфере образования 
создают необходимость внедрения новых педагогических технологий. Особенно в географии инновационные под-
ходы играют важную роль в повышении интереса учащихся, углублении знаний и развитии практических навыков. 
В связи с этим разработка новых педагогических технологий и совершенствование методики их эффективного 
применения в географическом образовании являются актуальными задачами. Этот процесс способствует повы-
шению качества образования, развитию навыков самостоятельного мышления учащихся и обеспечению образо-
вательного процесса в соответствии с современными требованиями.

Ключевые слова: географическое образование, педагогические технологии, инновационный подход, интерак-
тивные методы, ИКТ, методика, качество образования, учебный процесс, практические навыки, активность уча-
щихся.

KIRISH
Dunyoda bo‘lajak o‘qituvchilarni innovatsion yondashuv asosida mutaxassis sifatida tayyorlashda ta’lim 

berish jarayonini yuksak darajaga olib chiqish bo‘yicha xorijiy davlatlarning ilg‘or tajribalarini o‘rganish, ular 
bilan hamkorlikda tadqiqotlar olib borish va amaliyotga qo‘llash talab etilmoqda. 2030-yilgacha belgilangan 
xalqaro ta’lim konsepsiyasida “butun hayot davomida sifatli ta’lim olishga imkoniyat yaratish” dolzarb vazifa 

sifatida belgilangan. Ushbu konsepsiya doirasida ta’lim tizimida pedagoglar, jumladan, bo‘lajak o‘qituvchilarni 
kompetensiyaviy yondashuv asosida metodik tayyorgarlik darajasi hamda ijodiy tafakkurini rivojlantiradigan, 
jahon andozalariga mos keladigan innovatsion kasbiy faoliyatga tayyorlashda dasturiy vositalardan foydalanish 
imkoniyatini kengaytirish bugungi kun uchun ustuvorlik kasb etadi [6]. Geografiya fanini o‘qitishda zamonaviy 
pedagogik texnologiyalarni qo‘llash zarurati, ularni ishlab chiqish va samarali joriy etish metodikasi yori-
tiladi. Shuningdek, o‘quvchilarda mustaqil fikrlash, tahliliy yondashuv va geografik tafakkurni rivojlantirishga 
qaratilgan innovatsion yondashuvlar tahlil qilinadi. Bugungi kunda ta’lim tizimida amalga oshirilayotgan tub islo-
hotlar, ayniqsa, geografiya fanini o‘qitishda yangicha pedagogik yondashuvlarni joriy etishni taqozo etmoqda. 
An’anaviy usullar bilan bir qatorda, interfaol metodlar, AKT vositalari, modulli o‘qitish, loyiha asosida ta’lim 
kabi zamonaviy texnologiyalar o‘quvchilarning fanga bo‘lgan qiziqishini oshirib, chuqur bilim olishlariga xizmat 
qil moqda.

MAVZUGA OID ADABIYOTLAR SHARHI
Mamlakatimizda bugungi globallashuv jarayonida oliy o‘quv yurtlarida tahsil olayotgan “Geografiya” ta’lim 

yo‘nalishi talabalarini innovatsion ta’limga tayyorlashda kompetensiyaviy yondashuv asosida rivojlantirish, 
raqamli texnologiyalar va dasturiy ta’lim ilovalaridan foydalanib ta’lim berish, shuningdek, shu yo‘nalishga oid 
metodikalarni ishlab chiqish dolzarb ahamiyatga ega.

Hozirgi globallashuv sharoitida yetuk mutaxassis kadrlarni tayyorlash zarurati, demokratik o‘zgarishlarni 
chuqurlashtirish va fuqarolik jamiyati asoslari konsepsiyasini amalga oshirishda kreativ fikrlovchi, innovatsion 
texnologiyalar va dasturiy ta’lim vositalarini mukammal egallagan mutaxassislar tayyorlash alohida ahamiyat 
kasb etadi. Innovatsion ta’lim tendensiyalari asosidagi xalqaro pedagogik tajribaga ko‘ra, “Geografiya” ta’lim 
yo‘nalishi talabalarining kasbiy faoliyatga oid kreativligini rivojlantirishda bir qancha dasturlar asosida ishlab 
chiqilgan dasturiy ta’lim vositalarining yangi avlodlarini takomillashtirish orqali majburiy va tanlov fanlarini virtual 
reallik qonuniyatlari asosida o‘qitish, talabalarni innovatsion kasbiy-pedagogik faoliyatga tayyorlash jarayonida 
dasturiy ta’lim vositalarini samarali qo‘llash orqali ularning imkoniyatlari to‘liq ochib berilmaganligi, kompyuter 
dasturlaridan foydalanish metodikasi asosida o‘qitishni mazmunan takomillashtirish zarurati mavjud. Bu esa 
mazkur tadqiqotning dolzarbligini belgilaydi [6].

Respublikamiz olimlaridan B.M. Abduraxmonovning ilmiy ishlarida umumiy o‘rta ta’lim maktablari o‘quvchi-
larining geografik madaniyatini shakllantirish jarayonining tasviriy-didaktik jihatlari, ta’lim vositalari tasnifi, ta’lim 
muhiti va ular orasidagi uzluksizlik hamda uzviylikni hisobga olgan holda metodik jarayonni amalga oshirish tizimi 
va modeli ishlab chiqilgan. Ta’lim vositalaridan foydalanish hamda model komponentlarining uzviy bog‘liqligi 
asosida o‘quvchilarning baholash darajalarini refleksiv tahlil qilish, tahliliy faoliyat natijalari orqali xaritagrafik 
savodxonlikning kafolatlangan samaradorlik ko‘rsatkichlari aniqlangan. Shu asosda o‘quvchilarning geografik 
madaniyatining shakllanishini ta’minlovchi ta’lim vositalari majmuasidan foydalanishning didaktik, ergonomik va 
metodik talablari elektron darsliklar va interfaol xaritagrafik qo‘llanmalar asosida takomillashtirilgan [8].

TADQIQOT METODOLOGIYASI
Ijodkor shaxsning shakllanishi shaxsning o‘zaro mos tarzda bajarilgan kreativ faoliyati va kreativ mahsu-

lotlarni yaratish borasidagi rivojlanishi sifatida belgilanadi. Ushbu jarayonning sur’ati va qamrovi biologik va 
ijtimoiy omillar, shaxsning faolligi va kreativ sifatlari, shuningdek, mavjud shart-sharoit, hayotiy muhim va kasbiy 
shartlangan hodisalarga bog‘liq. Zamonaviy sharoitda pedagogning kreativlik sifatlariga ega bo‘lishi taqozo 
etiladi. Bo‘lajak “Geografiya” fani o‘qituvchisining kreativlik sifatlariga ega bo‘lishi uning shaxsiy, tabiiy va ijtimoiy 
jihatlarini samarali tashkil etishga yo‘naltiradi. Yangi pedagogik texnologiyalarning mohiyati shundan iboratki, 
ular zamonaviy ta’limda o‘qituvchining o‘quvchi bilan interaktiv muloqotini kuchaytiradi, o‘quv jarayonini vizual, 
amaliy va mustaqil tahlil asosida tashkil etishga imkon beradi [6]. Geografiya darslarida qo‘llaniladigan inno-
vatsion texnologiyalar – klaster, aqliy hujum, konseptual xaritalar kabi metodlar orqali mavzuni chuqur tahlil 
qilish imkonini yaratadi. Geografik axborot tizimlari (GAT/GIS), raqamli xaritalar va simulyatsion dasturlar ta’lim 
samaradorligini oshiradi.

Proyekt usuli asosida o‘quvchilar real geografik muammolar yechimini mustaqil izlaydi. Metodikani tako-
millashtirish yo‘llari sifatida o‘qituvchilarning malakasini oshirish, doimiy trening va seminarlar tashkil etish, 
pedagogik tajriba almashinuvi va innovatsion loyihalarni joriy etish, o‘quvchilarning yosh xususiyatlari va qizi-
qishlarini inobatga olgan holda dars jarayonini moslashtirish kabilarni ko‘rsatish mumkin. Geografiya ta’limida 
yangi pedagogik texnologiyalarni qo‘llash nafaqat ta’lim sifati va samaradorligini oshiradi, balki o‘quvchilarning 
fanga bo‘lgan munosabatini ijobiy tomonga o‘zgartiradi. Bu borada metodik yondashuvni doimiy ravishda tako-
millashtirib borish muhim ahamiyatga ega. Zamonaviy texnologiyalarning geografiya fanidagi o‘rni beqiyosdir. 

Geografiya – atrof-muhit, tabiat va inson o‘rtasidagi o‘zaro aloqalarni o‘rganuvchi kompleks fan bo‘lgani sababli, 
uni o‘qitishda turli texnologiyalarni integratsiyalash imkoniyati yuqori. 

Ayniqsa, axborot-kommunikatsiya texnologiyalari (AKT) geografik ma’lumotlarni vizualizatsiya qilish, xari-
talar bilan ishlash, statistik tahlil va prognozlash jarayonlarini interfaol shaklda olib borishda katta rol o‘ynaydi. 
Dars jarayoniga innovatsion yondashuvlar sifatida quyidagilarni keltirish mumkin: Blended Learning (aralash 
ta’lim) – an’anaviy va onlayn darslarni uyg‘unlashtirish orqali o‘quvchini mustaqil ishlashga rag‘batlantiradi; 
Flipped classroom (ag‘darilgan sinf) – o‘quvchilar mavzuni uyda o‘rganib, sinfda amaliyot va muhokama bilan 
shug‘ullanishadi; Gamifikatsiya (o‘yinlashtirish) – geografik bilimlarni mustahkamlash uchun interaktiv testlar, 
viktorinalar va musobaqalar orqali motivatsiyani oshiradi.

TAHLIL VA NATIJALAR
Geografiya taʼlimida yangi pedagogik texnologiyalarni ishlab chiqish va ularni qo‘llash metodikasini tako-

millashtirish uchun quyidagi yechimlarni taklif etish mumkin. Avvalo, o‘quvchilarning qiziqishini uyg‘otish va 
geografiya fanini yanada interaktiv qilish maqsadida multimedia, virtual va ortirilgan haqiqat (VR, AR) kabi 
zamonaviy texnologiyalarni taʼlim jarayoniga joriy etish muhimdir. Ushbu texnologiyalar orqali o‘quvchilarga 
murakkab geografik jarayonlar va konseptlarni amaliy misollar yordamida tushuntirish imkoniyati yaratiladi. 
Shuningdek, o‘qituvchilarning yangi pedagogik texnologiyalarni samarali qo‘llay olishlari uchun malaka oshirish 
va qayta tayyorlash dasturlarini tashkil etish zarur. Bu borada onlayn kurslar, seminarlar, treninglar va tajriba 
almashish imkoniyatlari katta ahamiyat kasb etadi. Taʼlim muassasalarining moddiy-texnik bazasini kuchay-
tirish, ya’ni zamonaviy kompyuterlar, interaktiv taxtalar, multimedia vositalari va barqaror internet tarmog‘iga 
ulanish imkoniyatlarini kengaytirish, davlat va xususiy sektor o‘rtasidagi hamkorlikni mustahkamlash orqali 
amalga oshirilishi lozim. Shu bilan birga, geografiya taʼlimi dasturlarini yangi pedagogik texnologiyalar asosida 
zamon talablariga moslashtirish ham dolzarb vazifadir. 

O‘quv dasturlarida interaktiv metodlar, onlayn resurslar, elektron darsliklar va multimedia materiallarini keng 
qo‘llash ko‘zda tutilishi kerak. O‘quvchilarning texnologik savodxonligini oshirish uchun esa ularni internetda 
geografik manbalarni izlash, raqamli xaritalar tuzish, GIS (Geografik axborot tizimi) texnologiyalaridan foydala-
nishga o‘rgatish muhimdir. O‘qituvchilar o‘quv jarayonini interaktivlashtirishga alohida e’tibor qaratishlari, ya’ni 
mavzularni guruhiy ishlar, muhokamalar, amaliy mashg‘ulotlar orqali o‘rganish va o‘quvchilarga o‘zlarini sinab 
ko‘rish imkonini yaratishlari lozim. Bundan tashqari, geografiya faniga oid o‘quv materiallarining virtual versi-
yalarini yaratish, masalan, raqamli darsliklar, interaktiv xaritalar, videolar va boshqa vizual vositalar yordamida 
mavzularni o‘zlashtirish samaradorligini oshirish mumkin. O‘qituvchilar, ilmiy xodimlar va pedagogik texnologi-
yalarni ishlab chiquvchilarni birlashtirgan pedagogik tarmoqlarni shakllantirish, bu orqali yangi texnologiyalarni 
amaliyotga tatbiq etish imkoniyatlarini kengaytirish ham dolzarb masalalardan biridir. Bundan tashqari, inno-
vatsion tadqiqotlar o‘tkazish va tajriba almashish orqali geografiya taʼlimida ilg‘or pedagogik yondashuvlarni 
rivojlantirish mumkin. 

Ushbu takliflarni amalga oshirish uchun taʼlim muassasalari, davlat idoralari va boshqa manfaatdor tomonlar 
o‘rtasida hamkorlikni kuchaytirish, mavjud resurslar va bilimlarni birlashtirish zarur. Geografiya taʼlimida yangi 
pedagogik texnologiyalarni ishlab chiqish va ularni amaliyotda qo‘llash metodikasini takomillashtirish bugungi 
kunda xalqaro miqyosda shakllanayotgan asosiy tendensiyalar va yangiliklar asosida olib borilmoqda. Ushbu 
jarayon o‘qitish samaradorligini oshirish, o‘quvchilar va o‘qituvchilarni zamonaviy bilim texnologiyalari bilan 
tanishtirish va ularni taʼlim jarayoniga integratsiyalashga xizmat qiladi.

XULOSA 
Yuqoridagi tahlillar shuni ko‘rsatadiki, innovatsion kasbiy faoliyatga ega bo‘lgan talabalarda quyidagilar 

namoyon bo‘ladi: bo‘lajak pedagoglar xayollariga kelmagan g‘oyalarni bildiradilar, o‘zlarini ifoda etishning o‘ziga 
xos uslubini tanlaydilar, ba’zan mavzuga aloqasi yo‘q yoki g‘ayrioddiy savollar beradilar, yechimi ochiq qolgan 
vazifalardan zavqlanadilar, g‘oyalarni aniq dalillar asosida muhokama qilishni afzal ko‘radilar, muammoning 
yechimini topishda noan’anaviy yondashuvni tanlaydilar [7]. Quyidagi yo‘nalishlar va metodikalar asosiy e’tiborni 
jalb qilmoqda: interaktiv o‘qitish texnologiyalari – interaktiv doskalar, smartfonlar, planshetlar va kompyuterlar 
yordamida o‘qitish metodikalari keng qo‘llanilmoqda. Bu texnologiyalar geografiya darslarida vizual tasvirlar, 
interaktiv xaritalar va 3D modellardan foydalanishga imkon beradi. 

Bu o‘zgarishlar talabalarga darsni samarali o‘zlashtirishda yordam beradi va geografik tushunchalarni 
yaxshiroq anglash imkonini yaratadi. Blended learning (aralash ta’lim) – ya’ni an’anaviy darslar bilan onlayn 
ta’limni birlashtirish metodikasi dunyo bo‘ylab keng tarqalmoqda. O‘quvchilar internetda geografik axborotlarni 
o‘rganish, video darsliklar orqali mavzularni mustahkamlash va onlayn testlar orqali o‘z bilimlarini tekshirish 
imkoniyatiga ega bo‘ladilar. Bu usul darslarning moslashuvchanligini oshiradi. Geografik axborot tizimlari 

(GAT) va kartografiya dasturlari – GAT texnologiyalari geografiya o‘qitishida muhim rol o‘ynamoqda. O‘quv-
chilar geografik xaritalar va ma’lumotlar bazalarini yaratish, tahlil qilish va vizualizatsiya qilish orqali o‘z bilim-
larini mustahkamlaydilar. Bu texnologiyalar o‘quvchilarga zamonaviy tizimlar orqali real vaqt ma’lumotlari bilan 
ishlashni o‘rgatadi. Kooperativ o‘qitish metodikasi – dunyo bo‘ylab geografiya o‘qituvchilari o‘quvchilarning 
guruhlarga bo‘linib birgalikda ish olib borishlarini rag‘batlantirmoqda. 

Bu metodika o‘quvchilarning jamoaviy ish ko‘nikmalarini rivojlantirishga, mavzularni turli nuqtai nazarlardan 
ko‘rish imkoniyatini yaratishga yordam beradi. Muammoli ta’lim (Problem-based learning) – geografiya o‘qi-
tishida bu metodika muammolarni tahlil qilish va ularni hal etish orqali o‘quvchilarning ijodiy va analitik fikrlash 
qobiliyatini rivojlantiradi. Muammoli ta’lim, ayniqsa, geografik masalalarni hal qilishda o‘quvchilarning dunyoqa-
rashini kengaytiradi va ularni mustaqil fikr yuritishga undaydi. Yangi multimediya vositalari – virtual reallik (VR) 
va kengaytirilgan reallik (AR) kabi texnologiyalar geografiya ta’limiga jiddiy ta’sir ko‘rsatmoqda. Bu vositalar 
orqali o‘quvchilar dunyo bo‘ylab turli joylarni virtual ravishda sayohat qilishlari mumkin, bu esa geografiya bilim-
larini interaktiv tarzda o‘rganishga yordam beradi. Dunyo miqyosida geografiya o‘qitish metodikasini takomil-
lashtirishda texnologiyalar va innovatsiyalarni joriy qilish orqali o‘quvchilarning bilim olish jarayonini yanada 
samarali va qiziqarli qilish mumkin.

